Кошлар классы
(VII сыйныфта биология дәресе)
Энҗе ХӘБИБУЛЛИНА,
Саба районы Тимершык урта мәктәбенең биология укытучысы

Әлеге методик эшкәртмә «Кошлар классы» темасын үткәндә (Захаров В.Б., Сонин Н.И. Биология. Тере организмнарның күптөрлелеге: Татар урта гомуми белем бирү мәктәпләренең 7 нче сыйныфы өчен дәреслек. – Казан: Мәгариф) ярдәмлек булып тора ала.
Программа нигезендә «Кошлар классы» темасы IV чиректә үтелә. Ул өч дәрескә каралган:

1 нче дәрес – «Кошларга гомуми характеристика»;
2 нче дәрес – «Кошларның экологик төркемнәре»;
3 нче дәрес – «Кошларның табигатьтә роле һәм кеше тормышындагы әһәмияте» дигән темага багышлана. 

Әлеге дәресләрнең максаты – укучыларның хайваннар дөньясының күптөрлелеге турында күзаллауларын киңәйтүгә булышлык итү, кошларның гомуми билгеләре, очуга бәйле рәвештә төзелешләрендә барлыкка килгән үзенчәлекләр белән таныштыру, сөйрәлүчеләр классы белән чагыштырып, кошларның килеп чыгышларына аңлатма бирү; кошларның экологик төркемнәре, отрядлары һәм кеше тормышындагы роле, табигатьтәге әһәмияте турында белемнәр формалаштыруга булышлык итү.

Укучыларда тема буенча белем һәм күнекмәләр формалаштыру максатыннан эзләнүле лаборатор эшләр, иҗади биремнәр, төрле типтагы сораулар (репродуктив, генератив, конструктив), Stir The Class, All Write Round Robin, A/R Guide, Think-Write-Round Robin сингапурча укыту методлары кулланыла.

Дәрес күрсәтмә материалларга бик бай. Укытучы җитәкчелегендә укучылар ясаган компьютер презентацияләре (берникадәр вакыт алдан укучыларга бирем бирелә), укыту ресурсларының федераль үзәгендә (ФЦОР) урнаштырылган методик эшкәртмәләр, видеофрагментлар (аларга дәрес конспектында сылтамалар бирелә), таблицалар, баш мие муляжлары, кош карачкылары, скелет, кош йомыркасы төзелеше модельләре, каурыйлар коллекциясе дәресне кызыклы, бай итә, белемнәр формалаштыруда зур роль уйный. 

Үтелгән теманың укучылар тарафыннан үзләштерү дәрәҗәсен ачыклау максатыннан төзелгән биремнәр «белергә», «аңларга», «кулланырга», «анализларга», «гомумиләштерергә», «бәяләргә», «иҗат итәргә» кебек осталыкларны формалаштыруга юнәлдерелгән.

Дәрес эшлекле һәм нәтиҗәле үтсен өчен укучыларны берничә төркемгә берләштерү тәкъдим ителә. Әлеге очракта дүрт төркем формалаша. Моның өчен укучылар биология кабинетына билет алып керә. Билетларның бер ягына кошларың исемнәре язылган, мәсәлән, песнәк, козгын, тукран, суер һ.б. Парталарга исә кошларның экологик төркемнәре, мәсәлән «Урман кошлары», «Су кошлары», «Ерткыч кошлар», «Дала һәм чүл кошлары» дигән язулар куелган. Укучылар үзләренең билетларындагы кошларның кайсы төркемгә туры килүенә карап берләшә (ялгышлар да чыгарга мөмкин, алар алдагы дәрестә төзәтеләчәк). Һәр төркемнең партасына Manage Mat куела.
Тема. Кошлар классы. Кошларга гомуми характеристика. Кошларның экологик төркемнәре. Аларның табигатьтәге роле һәм кеше тормышындагы әһәмияте.

Максат. Укучыларның хайваннар дөньясының күптөрлелеге турында күзаллауларын киңәйтүгә булышлык итү, кошларның гомуми билгеләре, очуга бәйле рәвештә төзелешләрендә барлыкка килгән үзенчәлекләре белән таныштыру, сөйрәлүчеләр классы белән чагыштырып, кошларның килеп чыгышларына аңлатма бирү; кошларның экологик төркемнәре һәм кеше тормышындагы, табигатьтәге әһәмияте турында белемнәр формалаштыруга ярдәм итү. Биология фәненә карата кызыксынучанлыкларын арттыру, кошларга карата сакчыл караш тәрбияләү. Мөстәкыйльлек, пөхтәлек, чагыштыру һәм нәтиҗә ясый белү, коммуникатив осталыкларын камилләштерү буенча эшне дәвам иттерү.

Җиһазлау. Интернет челтәренә тоташкан компьютерлар, «Хордалылар тибы. Кошлар классы. Күгәрченнең эчке төзелеше», «Хордалылар тибы. Умырткалыларның эчке төзелеше» дигән таблицалар, кош скелеты, кош йомыркасы төзелеше моделе, кошларның һәм сөйрәлүчеләрнең баш мие муляжлары, кош карачкылары, каурыйлар җыелмасы, лупа, препарат ясау энәләре.

Дәрес тибы: яңа тема өйрәнү. 

Дәрес формасы: дәрес-эзләнү.

Дәрес планы.

I. Дәресне оештыру.

II. Белемнәрне актуальләштерү.

III. Яңа тема өйрәнү.

1. Мотивацион этап.

2. Дәреснең максаты белән танышу.

3. Максатка ирешү буенча эш.

А) Кошларның тышкы төзелеше.

Ә) Кошларның эчке төзелеше үзенчәлекләре.

Б) Кошларның үрчү һәм үсү үзенчәлекләре.

IV. Белемнәрне ныгыту.

V. Өй эше.

VI. Дәресне йомгаклау.

1 нче дәреснең план-конспекты.

	Дәреснең эчтәлеге һәм төп этаплары
	Укытучы эшчәнлеге
	Укучы

эшчәнлеге

	Дәресне оештыру

	Укучыларның дәрескә әзерлеген барлый, класста иҗади эш өчен уңай психологик халәт тудыра
	Дәрескә тулы әзерлек



	Белемнәрне актуальләштерү 

Әңгәмә өчен сораулар: 

• Төзелешләрендәге нинди үзенчәлекләр сөйрәлүчеләрнең судан коры җиргә чыгуын тәэмин иткән?

• Нинди сәбәпләр аркасында сөйрәлүчеләр коры җирдә киң тарала алмый?


	Укучыларның алдагы дәресләрдә өйрәнелгән материалны дөрес һәм аңлы рәвештә үзләштерүләрен ачыклау максатыннан, репродуктив сораулар кулланып, әңгәмә оештыра
	Әңгәмәдә актив катнашалар, сорауларга җавап бирәләр



	Яңа тема өйрәнү
1. Мотивацион этап

Кошларның сайрау тавышлары куела.

* Кечкенә генә берәү, артында озын терәү. (Саескан.)

* Колга башыңда йорты, эчендә аның җырчы. (Сыерчык.)

* Бер кошым бар: тынмый, агачка оя кормый; Оясы – җирдә, җыры – күктә. (Тургай.)

* Кулы юк, балчык ташый, балтасы юк, өй ясый. (Карлыгач.)

* Гөлдер-гөлдер гөл итекле, гөлкәй кызыл читекле. (Күгәрчен.)

* Җәй такылдый бу чүкеч, кыш такылдый бу чүкеч. Ничек чыдый бу чүкеч? (Тукран.)

* Агач башында бәйле букча. (Кош оясы.)

* Бер җәнлек үзенә тарта, берсе читкә ыргыта. (Тавык.)

* Кабара, кабара, кабара күк, кабарып пешкән икмәк күк; Шыгай улы кунак күк, киенеп чыккан кияү күк. (Күркә.)

* Кырда йөрсә – кыр киеге, Суда йөзсә – су киеге. (Үрдәк.) 

Шулай итеп, бүгенге дәресебездә без сезнең белән кошлар турында сөйләшәчәкбез. Җир йөзендә 9000гә якын кош яши. Галимнәр исә һаман әле аларның яңа төрләрен ачуын дәвам итә. Барлык кошларның саны 100 млрд тан артык. Аларны биек тауларда да, салкын һәм эссе чүлләрдә дә, төрле сулыкларда да очратырга мөмкин. Алар һәрвакыт безнең янда. Матур тавышлары, күптөрле төсләре, җиңел очышлары белән һәрвакыт сөендереп торалар.  Бу дәресебез барышында сез кошлар турында бик күп яңалыклар белерсез. 

2. Дәреснең максатын кую

Кошларның төзелеш һәм яшәеш үзенчәлекләре белән танышу, аларның очарга җайлашу юлларын ачыклау

3. Максатка ирешү буенча эш
1 нче төркем өчен инструктив карта.
Лаборатор эш. Кошның тышкы төзелеше

Кош карачкысын яхшылап карагыз, сөйрәлүчеләр белән охшаш якларын ачыклагыз. Аермалары нидә? Кошларның гәүдә формасы нинди? Кош гәүдәсенең бүлекләрен санагыз. Томшыкка игътибар итегез. Аның төзелеше нинди? Кошлар өчен әһәмияте нидә? 

(Сорауларга җавап әзерләгәндә дәреслекнең 206 нчы битендәге материал, таблицалар кулланыла.)

2 нче төркем өчен инструктив карта.
«Кошларның тән япмасы».

Нинди билгеләр буенча кошларны башка умырткалы хайваннардан аерып була? Кошларның тән тиресе нинди? Сезгә бирелгән каурыйлар җыелмасын өйрәнегез. Аларның төзелешен чагыштырыгыз, охшаш һәм аермалы якларын табыгыз.

Контур каурыйларның төзелешенә игътибар итегез. Каләмлек (очин), сап (ствол), җилпәзә (опахало) табыгыз. Лупа ярдәмендә беренче һәм икенче рәттәге каурыйчыкларны карагыз.

3 нче төркем өчен инструктив карта.
«Кошларның скелеты һәм мускуллары».

Кош скелетын игътибар белән өйрәнегез. Ул нинди өлешләрдән тора? Муен умырткаларының үзенчәлеге нидә? Түш һәм киль сөякләрен табыгыз, аларның әһәмияте нидә? Алгы очлыклар поясының төзелеш үзенчәлекләре нидә? Сөякләр нинди? Зур күкрәк, умрау асты мускулларының әһәмияте нидә?

4 нче төркем өчен инструктив карта.

«Кошларның эчке органнары».

208 – 209 нчы битләрдәге текст белән танышыгыз һәм түбәндәге сорауларга җавап бирегез:

А) Кошларның ашкайнату органнары сөйрәлүчеләрнекеннән нәрсә белән аерылып тора?

Ә) Сулыш органнарының үзенчәлекләре.

Б) Кан әйләнеше системасы үзенчәлекләре.

В) Бүлеп чыгару системасы.

Видеофрагмент карау. «Кошларның үрчүе һәм үсеше».
	табышмаклар әйтә.

Укучыларның дәрескә карата кызыксынучан-
лыкларын уята

Экранда дәреснең темасы, максаты яктыртыла

Укучыларның эшен оештыра, күзәтә, ялгышлар булган очракта, аларны төзәтергә ярдәм итә. 

Һәр төркемнән берәр укучы эшләгән эшләре буенча отчет биргәндә электрон укыту ресурслары куллана:

«Кошларның килеп чыгышы»

http://files.school-collection.edu.ru/dlrstore/000007fc-1000-4ddd-c750-5200475d4f0d/61_2.jpg
 «Кошларга го-муми характе-ристика. Яшәү тирәлеге, кош-ларның тышкы төзелеше» 

http://www.fcior.edu.ru/card/1662/obshaya-harakteristika-klassa-ptic-sreda-obitaniya-vneshnee-stroenie-ptic.html
«Икеләтә сулау»

http://files.school-collection.edu.ru/dlrstore/00000804-1000-4ddd-8226-2400475d4f0e/61_20.swf
http://guppy.ucoz.ru/dir/8_klass_tema_9_pticy/urok_4_razmnozhenie_i_razvitie_ptic_povedenie_ptic/74
	Табышмакларга җаваплар әйтәләр. Яңа тема өйрәнүгә кызыксыну уяна

Дәфтәргә дәрес темасын язалар

Төркемнәрдә эшлиләр, куелган сорауларга җавап табалар. Төркемдә бер укучы эшләгән эш буенча отчет бирергә әзерләнә. Ул укучы чыгыш ясаган вакытта калган укучылар, эш дәфтәрләрендә биремнәрне үтәп, нәтиҗә ясап баралар 



	Белемнәрне ныгыту

1. 3 минут дәвамында мөмкин кадәр күбрәк кошларның төзелешендә очарга мөмкинлек бирүче үзгәрешләрне санагыз.

2. Үзегезнең соңгы билгегездән соң сызык сызыгыз.

3. Класс буенча йөреп, башка укучыларның фикерләрен языгыз.


	Stir The Class, All Write Round Robin сингапурча укыту мето-дикасын куллана. Эш тәртибен аңлата. Вакыт билгели. Ахырдан төркемнәрдәге берничә укучының фикерен тыңлый. Кирәк булса, төзәтмәләр кертә. Мактарга да онытмый
	Укучылар игътибар белән тыңлыйлар. Һәр укучы үзенең фикерен яза. Язып бетергәч, сызык сызып куя һәм сызыктан 

соң башка укучыларның фикерләрен яза (үзендә булмаганнарын). Аннары төркемдә фикер алышу оештырыла: төркемдәге 4 нче укучыдан башлап һәрберсе үзе туплаган үзенчәлекле билгеләрне саный. Калганнар, әгәр охшашлар булса, сызалар, яңа фикерләр булса, өстәп язып куялар.

Нәтиҗәдә һәр укучыда бер төрле билгеләр җыелмасы кала

	Өй эше.

Укырга 204 – 211 нче битләр. Эш дәфтәрендә ... нче биремнәр.


	Өй эшенә бирелгән биремнәрне эшләү тәртибен аңлата
	Көндәлекләренә өй эшен язалар. Игътибар белән тыңлыйлар. Үзбәя

	Дәресне йомгаклау.
	Дәрескә нәтиҗә ясау: кошларның төзелеше турында укытучы гомуми фикер әйтә, укучы эшчәнлеген бәяли. Уңышка ирешү ситуациясен барлыкка китерә
	


2 нче дәреснең план-конспекты.
Тема. Кошларның экологик төркемнәре.

Дәрес тибы. Катнаш.
Дәрес планы:
I. Дәресне оештыру.

II. Өй эшен тикшерү. 

III. Яңа тема өйрәнү.

1. Мотивацион этап.

2. Дәреснең максаты белән танышу.

3. Максатка ирешү буенча эш.

Кошларның экологик төркемнәре

IV. Белемнәрне ныгыту.

V. Өй эше.

VI. Дәресне йомгаклау.

	Дәреснең эчтәлеге һәм төп этаплары
	Укытучы эшчәнлеге
	Укучы эшчәнлеге

	Дәресне оештыру.
	Укучыларның дәрескә әзерлеген барлый, класста иҗади эш өчен уңай психологик халәт тудыра
	Дәрескә тулы әзерлек

	Өй эшен тикшерү.

I вариант

1. Кошлар гәүдәсенең бүлекләрен санагыз.

2. Киль сөягенең роле.
3. Текстны кулланып, каурыйның рәсемен ясагыз.
4. Йомыркада җитлегүче кошларга хас билгеләрне сайлап алыгыз:
а) мамык белән капланган;

ә) зәгыйфь үскән, тәннәре шәрә;

б) күз кабаклары ачылмаган;

в) күзләре ачылган;

г) колак тишекләре ябык;

д) аякларында басып тора алмыйлар

5. Кошларга гына хас билгеләрне санагыз.

6. Һава капчыклары нинди әһәмияткә ия?

7. Әгәр барлык кошларның да томшыклары бертөрлегә әйләнсә, нәрсә булыр?

II вариант

1. Нәрсә ул җылытәнлелек?

2. Кошларның очуын нинди мускуллар тәэмин итә?

3. Рәсем кулланып, кош скелетындагы сөякләрнең исемнәрен языгыз.

4. Ояда җитешүче кошларга хас билгеләрне санагыз:
а) мамык белән капланган;

ә) зәгыйфь үскән, тәннәре шәрә;

б) күз кабаклары ачылмаган;

в) күзләре ачылган;

г) колак тишекләре ябык;

д) аякларында басып тора алмыйлар

5. Кошларга гына хас билгеләрне санагыз.

6. Койрык өсте бизе нинди әһәмияткә ия?

7. Азыкның кайнатылу вакыты озынаюы һәм эчәклекне сирәк бушату мөмкинлеге барлыкка килү кошларга нинди йогынты ясар?
	Бирем башкарылырга тиешле вакытны билгели. Нәтиҗә чыгарганда һәр биремне 1дән алып 5 баллга кадәр бәяли. Гомуми сумма 7 гә бүленә


	Биремнәрне үтиләр

	Яңа тема өйрәнү.

1. Мотивацион этап.

Хәзер мин сезне кошлар тавышлары дөньясына сәяхәткә чакырам. Сәяхәтебез ял итәргә дә мөмкинлек бирсен, файдалы да булсын. Игътибар белән кошларның тавышларын тыңлагыз һәм аларны танырга тырышыгыз. 

Кошлар №1 _________
              .........................

              №10 ________

Ә хәзер әлеге кошларны төркемнәргә берләштереп карагыз. Уйлагыз, беренче дәрестә кошларны дөрес төркемнәргә берләштердегезме икән?

Нәтиҗәдә, системалаштыруда төп билге булып кошларның яшәү тирәлеге һәм яшәү рәвеше калырга тиеш.
2. Дәреснең максатын кую.

Төрле шартларда яшәү өчен кошларда билгеле бер җайлашулар барлыкка килергә тиеш. Әйдәгез ачыклыйк әле, нинди җайлашулар икән ул?

3. Максатка ирешү. Сезнең алдыгызда «Кошларның экологик төркемнәре» дигән ак битләр ята. Анда таблица.

Баш-та

Фикерләр

Ан-нары

Иң киң таралган кошлар – чыпчыксыманнар

Көртлек – тавыксыманнар отрядына керүче урман кошы

Ябалакларның каурыйлары йомшак. Бу аларга тавышсыз очарга мөмкинлек бирә

Лачын – көндезге ерткыч кош

Аяк бармаклары арасында ярылар булу – дала һәм чүл кошларының үзенчәлеге

Дүдәкләр – безнең илебездә киң таралган кошлар

Тукранның башы зур, томшыгы каты, аяклары кыска, аяк бармаклары ыргак кебек үткен тырнаклы, койрыгы сыгылмалы каты каурыйлы

Карлыгачлар җирдә яхшы йөри

Кошларның кеше тормышында әһәмияте бик зур, аларны сакларга кирәк

Тәвә кошы – авыр гәүдәле, яхшы оча торган кош

Фикерләр белән танышып чыгабыз һәм беренче багананы тутырабыз. Килешсәгез – «әйе», әгәр килешмәсәгез – «юк» дип куясы.
Әлеге фикерләр сезнең игътибарыгызны алдагы презентациягә туплау өчен китерелгән иде

Хәзер таблицаның 3 нче графасын тутырыгыз.

Төркемдәге 4 нче укучыдан башлап, түбәндәге сорауларга җавап бирегез:

• Сезнең берәр җавабыгыз үзгәрдеме? Үзгәрсә, ни өчен?

• Санап кителгән фикерләрнең сиңа кайсы мөһимрәк?
	Аудиоязма тыңлата (Кушымта № 1 «Кош тавышлары»).

Кирәк булса, ярдәм итә. Укучылар исемен әйткән  кош рәсемнәрен экранга чыгарып бара

A/R Guide сингапурча укыту методикасының тәртибен аңлата. Вакыт билгели

Укучыларга игътибар белән «Кошларның экологик төркемнәре» (Кушымта №2) презентациясен карарга тәкъдим итә. Шулай ук файдаланырга мөмкин: 

http://files.school-collection.edu.ru/dlrstore/63e9e492-53fc-463e-8dbc-673a680e0239/435.htm
http://files.school-collection.edu.ru/dlrstore/bc12c18d-858f-4db9-8774-e769efb9d12b/189.htm
http://files.school-collection.edu.ru/dlrstore/ca5cc3ab-16a1-44ff-b136-af7f4d66b9d9/059.htm
http://files.school-collection.edu.ru/dlrstore/0f62adda-4f4a-4929-b871-894800bece4f/398.htm
http://files.school-collection.edu.ru/dlrstore/00000807-1000-4ddd-371e-3400475d4f0e/index.htm
Вакыт билгели.

Бер-ике укучының әлеге сораулар буенча фикерен тыңлый
	Тыңлыйлар, кошларның исемнәрен танып әйтәләр

Кошларны төркемнәргә берләштерәләр. Һәр төркем берләштерү вариантының сәбәпләрен аңлата 

Укучылар фикерләрне укый һәм аларга карата үзләренең мөнәсәбәтләрен яза

Игътибар белән

тыңлыйлар

Кабат шул ук фикерләрне укыйлар, кирәк санасалар, аларга карата мөнәсәбәтләрен үзгәртәләр.

Фикер алышалар

	Белемнәрне ныгыту.

«Өченчесе артык». Сезгә тәкъдим ителгән вариантлардан кайсысы артык һәм ни өчен?

1. Чыпчык, тукран, сыерчык

2. Боҗыр, аккош, көртлек

3. Каракош, торна, козгын

4. Дүдәк, боҗыр, суер

5.Тургай, песнәк, байгыш

6. Каз, торна, үрдәк

7. Песнәк, саескан, карчыга

8. Лачын, тәвә кошы, ябалак
	
	Җавап бирәләр.

Беренче дәрестә төркемнәргә берләшүнең ни дәрәҗәдә дөрес булуын ачыклыйлар (төркемнәрдәге укучылар үзгәрергә дә мөмкин)

	Өй эше.

212 – 218 нче битләрне укырга, түбәндәге таблицаны тутырырга:

Кошлар-ның экологик төркемнәре

Кошлар-ның отрядлары

Үзенчә-лекле билгеләре

Мисаллар


	Өйгә бирелгән эшләрнең башкару тәртибен аңлата
	Көндәлекләренә өй эшен язалар. Игътибар белән тыңлыйлар. Үзбәя

	Дәресне йомгаклау.
	Дәрескә нәтиҗә ясау: кошлар турында укытучы гомуми фикер әйтә, укучы эшчәнлеген бәяли. Уңышка ирешү ситуациясен барлыкка китерә
	


3 нче дәреснең план-конспекты.

Тема. Кошларның табигатьтә роле һәм кеше тормышындагы әһәмияте.

Дәрес тибы. Катнаш

Дәрес планы:
I. Дәресне оештыру.

II. Өй эшен тикшерү. 

III. Яңа тема өйрәнү.

1. Мотивацион этап. Дәреснең максаты белән танышу.

2. Максатка ирешү буенча эш.

А) Кошларның табигатьтә роле һәм кеше тормышындагы әһәмияте.

Ә) Кошларны саклау.

IV. Белемнәрне ныгыту.

V. Өй эше.

VI. Дәресне йомгаклау.

	Дәреснең эчтәлеге һәм төп этаплары
	Укытучы эшчәнлеге
	Укучы эшчәнлеге

	Дәресне оештыру.
	Укучыларның дәрескә әзерлеген барлый, класста иҗади эш өчен уңай психологик халәт тудыра
	Дәрескә тулы әзерлек

	Өй эшен тикшерү.

1. Кошларның экологик төркемнәрен ачыклагыз: көртлек, кара карга, тукран, лачын, каз, суер, cаескан, аккош, байгыш, кыр үрдәге, тәвә кошы, карлыгач, акчарлак, тавык.
2. Бу нинди кошларның аяклары?

[image: image1.png]



3. Бу нинди тирәлектә яшәүче кошларның томшыклары?

[image: image2.jpg]



4. Дәвам ит:

       (козгын)  ... шикелле акыллы

       (саескан) ... шикелле карак

       (күркә) ... шикелле минминлекле

       (ябалак) ... шикелле зур күзле

       (лачын)  ... шикелле очлы күзле

       (каракош) ... шикелле бөкре борынлы

       (аккош)     ... шикелле озын матур муенлы
	Эшнең тәртибен аңлата. Вакыт билгели
	Эшне башкаралар

	Яңа тема өйрәнү.

1. Мотивацион этап. Дәрескә максат кую.
Укучылар, без кошларның төзелеш үзенчәлекләре, экологик төркемнәре белән таныштык. Ләкин әле бер сорау ачык калды: кошлар ни өчен кирәк? Аларның табигатьтә һәм кеше тормышында роле нидән гыйбарәт?

Кызганычка, бүген кошларга зур куркыныч яный – алар Җир йөзеннән тулысынча юкка чыгарга мөмкин. Соңгы 400 елда гына да 200 дән артык төр кош юкка чыккан. Бүген исә һәр ике төр кошның берсенә юкка чыгу куркынычы яный. Кошларның юкка чыгу сәбәпләре нидә? Кайсы кошлар инде юкка чыккан? Кайсы кошларга юкка чыгу куркынычы яный? Аларны ничек саклап калырга?

2. Максатка ирешү буенча эш.

Төркемнәрдә эшләү.

1 нче төркемгә инструктив карта.

Бирелгән текст белән танышыгыз һәм кошларның юкка чыгу сәбәпләрен ачыклагыз. Җавабыгызны презентация формасында тәкъдим итегез.

2 нче төркемгә инструктив карта. 

Интернет челтәрен файдаланып, Җир йөзеннән юкка чыккан кошлар турында презентация ясагыз.
3 нче төркемгә инструктив карта. 

Бирелгән текст белән танышып, кошларны саклау юллары турында презентация тәкъдим итегез.
4 нче төркемгә инструктив карта. 

Кызыл китап белән эш. Республикабызда  Кызыл китапка кертелгән кошлар турында  презентация ясагыз.
	Укучылар белән, «Кошларның әһәмияте» (Кушымта №3) презентациясенә нигезләнеп, әңгәмә оештыра.

Нәтиҗә ясый

Укытучы эш тәртибен аңлата. Вакыт билгели
	Укучылар әңгәмәдә актив катнашалар,

чөнки аларга тема таныш

Укучылар төркемнәрдә эшли, башкарган эшләре буенча отчет бирә

	Белемнәрне ныгыту.

Синквейн төзү.

1. Исем (бер сүз).

2. Сыйфат (ике сүз).

3. Фигыль (өч сүз).

4. Сайланылган исемгә карата шәхси мөнәсәбәтне белдерүче җөмлә.

5. Сайланылган исемнең асылын ачучы бер сүз.
	Эш тәртибен аңлата
	Җавап бирәләр



	Өй эше.

«Кошлар» темасы буенча мөстәкыйль эшкә әзерләнергә.
	Мөстәкыйль эшнең тәртибе, аңа булган таләпләр белән таныштыра
	Көндәлекләргә өй эшен язалар

	Дәресне йомгаклау.
	Дәрескә нәтиҗә ясау: кошлар турында укытучы гомуми фикер әйтә, укучы эшчәнлеген бәяли. Уңышка ирешү ситуациясен барлыкка китерә.
	


